
                       Summary    

  PANDAN LANNWIT  

  Elie Wiesel 
 Espas ak tan:  Yon tren ki sòti nan Hongri pou ale nan Lapolòy, 1944 

 Elie Wiesel gen 15 an. Li menm ak anpil lòt Jwif vil li se prizonye. Sòlda Nazi yo anpile yo 
nan yon wagon pou bèt. Wiesel ak lòt yo pa konnen kote yo prale. Yon prizonye, Madanm 
Schächter, separe ak fanmi li. Li prèske fòl tank li gen chagren ak laperèz. Nan twazyèm 
nwit lan, li rele anmwe li wè yon dife. Pa gen dife. Lòt prizonye yo eseye kalme li. Li 
kontinye rele pou l di gen dife. Lòt yo pa ka tande li ankò. Yo eseye tout bagay pou fè li 
rete trankil. Yo menm frape li nan tèt. Lè jou a pral vini, li kòmanse vin kalm, men chak 
lannwit, li rele pou fè konnen gen dife. 

 Tren an rete nan yon estasyon ki rele Auschwitz. Prizonye yo rete tann nan tren an. Yo 
fè yo konnen yo prale nan yon kan travay epi y ap trete yo byen. Nan lannwit lan, tren an 
kòmanse deplase ankò. Li rive nan dènye arè li. Prizonye yo wè fil babele. Apre, yo tande 
Madanm Schächter rele ankò pou fè konnen gen yon dife. Lè yo gade deyò fenèt la, yo wè 
flanm yo k ap monte nan yon chemine ki wo.    

